
PEB TAU NTXIV TXOJ CAI KAV ZOS XWM TXHEEJ CEEV 
RAU LUB NROOG FRESNO, KALISFAUSNIAS, RAU 
TSHOOJ 2-513 RAU FRESNOCOV CAI KAV LUB NROOG 
HAIS TXOG KEV NCE NQI SIAB HEEV YAM TSIS NCAJ 
NCEES THIAB KEV TSIS UA NCAJ NCEES RAU COV 
NEEG YUAV KHOOM 

 
PAB PAWB TSWJ XYUAS LUB NROOG FRESNO KHOO RAWS LI COV LUS NTAWM NO: 

 
TSHOOJ 1. Tshooj 2-513 raug muab ntxiv rau Cov Cai Kav Lub Nroog los 

nyeem tias:  TSHOOJ 2-513. KEV NCE NQI SIAB HEEV 

YAM TSIS NCAJ NCEES. 

(a) Lub nroog pom tias thaum lub xeev muaj kev xwm txheej 

ceev lossis lub zos muaj xwm txheej ceev, nrog rau, tiamsis tsis tas rau, 

av qeeg, dej nyab, hluav taws, tej pab pawg sib sau tawm tsam ua phem, 

kob nag loj, ntuj qhuav heev, kab noj zaub lossis tsiaj muaj kab mob, kab 

mob, lossis lwm yam xwm uas ntiaj teb lossis tib neeg tsim, nws muaj ib 

co khw uas txhob txwm siv lub sijhawm no los ua tej yam tsis ncaj ncees 

rau cov neeg yuav khoom thaum lawv nce nqi rau cov khoom lossis rau 

lawv cov kev pab kom siab heev.  Txawm tias feem ntau peb yeej pub cov 

khw kho lawv cov nqi rau cov khoom muag thiab cov kev pab los, thaum 

lub xeev muaj kev xwm txheej ceev lossis lub zos muaj xwm txheej ceev 

lawm nws yuav cuam tshuam txoj kev cov khw muag khoom, peb yuav 

txwv tsis pub leej twg nce lawv cov nqi rau cov khoom thiab cov kev pab 

kom siab heev thiab yam tsis ncaj ncees . Lub hom phiaj ntawm lub nroog 

los tsa txoj cai no yog los tiv thaiv cov pej xeem ntawm kev nce nqi siab 

heev lossis yam tsis ncaj ncees rau lub sijhawm tab tom muaj lossis tsis 

ntev tom qab lub xeev tshaj tawm tias muaj xwm txheej ceev lossis lub zos 

muaj xwm txheej ceev rau cov khoom thiab cov kev pab uas tseem ceeb 



thiab yuav tsum siv kom tib neeg noj qab haus huv, nyab xeeb thiab noj 

qab nyob zoo. Ntxiv mus, nws yog lub hom phiaj ntawm lub nroog los 

txhais cov lus  

kom yooj yim li ntawd txhua tus thiaj li tau qhov ntau tshaj ntawm cov hom phiaj no.  

Lub Hnub Tim Siv Mus: 
03/16/2020 Lub Hnub Tim 
Raug Pom Zoo : 
03/16/2020 Lub Hnub Tim 
Pib Mus: 03/16/2020 

 
1 ntawm 5 

 

Txoj Cai Kav Zos 2020-009 



2 
ntaw
m 5 

 

 
 

(b) Thaum Tus Thawj Kav Tebchaws rau Lub Tebchaws 

Asmesliskas tshaj tawm tias lub xeev muaj xwm txheej ceev lossis Tus 

Cov Kheem, lossis lub nroog tau tshaj tawm tias lub zos muaj xwm txheej 

ceev, thiab mus rau 30 hnub tom qab lawv tau hais tawm lossis tshaj 

tawm, nws yuav txhaum cai rau ib tug neeg, tus neeg ntiav ua haujlwm, 

lub lag luam, lossis lwm lub chaw uas muag lossis lav muag zaub mov 

lossis khoom, koom lossis cov kev pab siv los tu thaum muaj tej yam xwm 

txheej ceev, cov khoom siv thaum muaj xwm txheej ceev, cov khoom kho 

mob tu mob, lossis cov khoom puab tsev, rau ib tug nqi uas siab tshaj 10 

feem pua ntawm tus nqi uas tus neeg yeej ib txwm muag rau ib tug nqi ua 

ntej nom tswv hais lossis tshaj tawm tias muaj kev xwm txheej ceev.  

Tiamsis mas, tus nqi nce yuav tsis txhaum yog tias tus neeg ntawd muaj 

pov thawj tias nws nce tus nqi vim lub chaw nws yuav los nce lawv cov nqi 

ntawm cov khoom ntawd lawm thiab, lossis txoj haujlwm lawv ntiav nws ua 

siv sijhawm ntev zog los ua lossis vim cov khoom nws siv nce, rau lub 

sijhawm uas lub xeev muaj kev xwm txheej ceev lossis lub zos muaj kev 

xwm txheej ceev, thiab tus nqi tsis nce siab tshaj 10 feem pua ntawm tus 

nqi tagnrho uas tau tsub rau tus neeg muag ntxiv rau tus nqi lawv nce rau 

tus neeg muag rau qhov khoom nws muag ntawd lossis txoj haujlwm lawv 

ntiav nws ua ntawd ua ntej lub xeev muaj kev xwm txheej ceev lossis lub 

zos muaj kev xwm txheej ceev. 

(c) Pab Pawg Tswj Xyuas Lub Nroog yuav ntxiv tau sijhawm 

mus ntev zog li 30 hnub los tau, raws li qhov yuav tsum tau, rau cov cai 

tswj no, yog tias lawv yuav tsum tau ntxiv los pab tiv thaiv cov pej xeem 

lub neej, vaj tse, lossis txoj kev noj qab nyob zoo. 

(d) Yog tias leej twg txhaum cov lus hauv tshooj no nws yuav 

raug txim nrab (misdemeanor) thiab los raug kaw hauv lub cheeb nroog 

lub nkuaj tiamsis yuav tsis txhob ntev tshaj ib xyoos., lossis nws 

yuav raug nplua them tus nqi tsis ntau tshaj ib phav duaslas ($1,000), 

lossis yuav raug ob yam ua ke uas them tus nqi nplua thiab raug kaw. Los 

yog tias, koj yuav txais ib daim ntawv txhaum cai los ntawm cov tswj 

xyuas raws li Tshooj 1-308 ntawm txoj cai no thiab koj yuav tau them tus 

nqi nplua los ntawm cov tswj xyuas mus txog siab li $10,000 rau txhua txoj 

cai koj txhaum. 

(e) Yog tias koj txhaum cov lus hauv tshooj no nws txhais tias 

koj ua lag luam tsis raws cai thiab tsim tej yam kev tsub nqi rau khoom 

yam tsis ncaj ncees raws li tau hais hauv Tshooj 17200 ntawm Txoj Cai 

Tswj Kev Khiav thiab Kev Coj Lag Luam. Cov cai los tswj thiab cov kev 

raug txim nyob hauv tshooj no yog los sib pab tswj, cov cai tswj hauv 

Tshooj 17200 ntawm Txoj Cai Tswj Kev Khiav thiab Kev Coj Lag Luam, 

thiab cov cai tswj lossis cov kev raug txim uas muaj nyob hauv tagnrho 

cov cai uas lub xeev no muaj. 

(f) Kom txhua tus nkag siab cov lus hauv tshooj no, peb tau 

txhais cov lus lawv qab ntawm no: 

(1) "Lub xeev muaj kev xwm txheej ceev" txhais tias tej 

yam xwm txheej ceev uas ntiaj teb lossis tib neeg tsim thaum muaj av 

qeeg, dej nyab, hluav taws, tej pab pawg sib sau tawm tsam ua phem, kob 

nag loj, ntuj qhuav heev, kab noj zaub lossis tsiaj muaj kab mob, kab mob, 

lossis lwm yam xwm uas ntiaj teb lossis tib neeg tsim uas nom tswv tshaj 

tawm tias lub xeev muaj kev xwm txheej ceev raws li Tus Thawj Kav 

Tebchaws Asmesliskas lossis Tus Cob Kheem tau tshaj tawm. 

(2) "Lub zos muaj kev xwm txheej ceev" txhais tias tej 

yam xwm txheej ceev uas ntiaj teb lossis tib neeg tsim thaum muaj av 

qeeg, dej nyab, hluav taws, tej pab pawg sib sau tawm tsam ua phem, kob 

nag loj, ntuj qhuav heev, kab noj zaub lossis tsiaj muaj kab mob, kab mob, 

lossis lwm yam xwm uas ntiaj teb lossis tib neeg tsim uas nom tswv tshaj 

tawm tias lub zos muaj kev xwm txheej ceev. 

(3) "Khoom yuav noj" txhais tias ib yam khoom dabtsi uas 

yog siv lossis yog npaj los siv ua mov noj, haus, ntxiv kom zoo nkauj, 

lossis tso rau kom qab rau ib tug neeg lossis tsiaj noj. 

(4) "Cov khoom siv thaum muaj kev xwm txheej ceev" 

yog, tiamsis tsis tas rau, dej, teeb tsom pom kev, cov xov tooj cua, cov roj 

teeb, cov tswm ciab, cov pam, cov xub npum, cov pawj, cov chaw nyob ib 

ntus, cov ntaub nplaum, cov ntaub so thaum siv lub chav dej, cov ntoo, 

cov ntsia hlau, thiab cov rauj. 

(5) "Cov khoom tu mob kho mob" yog, tiamsis tsis tas 

rau, cov tshuaj kws kho mob sau ntawv mus nqa thiab cov tib neeg yuav 

tau lawv tus kheej tom khw, cov ntaub nplaum lo tau raug mob, cov ntaub 

raug mob, cov tshuaj isopropyl alcohol, thiab cov tshuaj tua kab mob. 

(6) "Cov khoom puab tsev" txhais tias cov ntoo, cov cuab 

yeej kho ub tej no, cov qhov rai, thiab lwm yam uas siv los puab lossis kho 

ib lub tsev. 

(7) "Cov khoom muag" txhais tau tib yam nkaus li tau 

txhais hauv cov lus uas nyob hauv theem hauv qab (c) ntawm Tshooj 

1689.5 ntawm Txoj Cai Tswj Kev Khiav Lag Luag. 

(g) Ib lub lag luam uas nyuam qhuav luv nws cov nqi ntawm cov 

khoom muag ua ntej kiag nom tswv tau hais tawm lossis tshaj tawm tias 

muaj kev xwm txheej ceev yuav nce tau tus nqi rov qab li qub raws li cov 

lus nyob hauv theem hauv qab (b). 

(h) Txhua lub lag luag muag khoom lossis muag lawv txoj kev 

pab raws li hauv Tshooj no yuav tau tiv lub nroog cov lus tshaj tawm rau 

lawv lub qhov rooj nkag mus los qhia cov pej xeem txog cov cai hauv 

Tshooj no. Yog tias lub lag luag twg tsis tiv cov lus tshaj tawm no lawv 

yuav raug nplua los ntawm cov tswj xyuas. 

TSHOOJ 2. Txoj Cai Kav Zos no tseem ceeb heev los cawm cov pej xeem txoj 

kev noj qab haus huv, kev kaj siab, vaj tse, thiab kev nyab xeeb. Raws li Tshooj 603 

thiab 610 ntawm 



6 
ntaw
m5 

 

 
 

Cov Cai Tswj Lub Nroog Fresno, Txoj Cai Kav Zos no yuav pib ua haujlwm mus tom 

qab raug pom zoo. 

*  *  *  * *  *  *  * *  *  *  *  * * 
LUB XEEV KASLISFAUSNIAS ) 
LUB CHEEB NROOG FRESNO
 ) ss. 
LUB NROOG FRESNO ) 

Kuv, YVONNE SPENCE, Lub Nroog Tus Kws Khiav Ntaub Ntawv Rau Lub 
Nroog Fresno, lees paub tias txoj cai raug pom zoo los ntawm Pab Pawg Tswj Xyuas 
Lub Nroog rau Lub Nroog Fresno, thaum lawv muaj lub rooj sib tham lub hnub tim      16
 ntawm Lub Peb Hlis Ntuj , 2020. 

COV 
POM 
ZOO 
COV 
TSIS 
POM 
ZOO 
COV 
QHAJ 
TSIS 
TUAJ 
COV 
TSIS 
XAIV 

: Bredefeld, Caprioglio, Chavez, Esparza, Karbassi, Soria, Arias 
: Tsis Muaj 
: Tsis Muaj 
: Tsis Muaj 

YVONNE SPENCE, MMC CRM 
Lub Nroog Tus Kws Khiav Ntaub Ntawv 

 
RAUG POM ZOO SIV 
MUS: DOUGLAS T. 
SLOAN, 
Lub Nroog Tus Kws Lij  

 
 
 

atie Doerr 
Lub Nroog Tus Thawj Kws Lij Coj 


